
Rezultatet e pritshme të nxënies:









	Në këtë lëndë studentët do të mësojnë për mënyrën e re apo bashkëkohore të shkruarit të poezisë, për  karakteristikat e  poezisë moderne angleze, ndërkaq në mënyrë të veçantë do të njihen me kryeveprat e poezisë moderne angleze. 
Poezia e para Luftës së Parë Botërore shquhet për një subjektivizëm, që përqëndrohej në opinionet dhe pikëpamjet e ngushta të poetit. Ndërkaq, poetët modernë, duke reaguar ndaj një qëndrimi të tillë angazhohen për një poezi objektive, impersonale dhe univerzale, temat e të cilave mund të kenë aplikim univerzal, ku reflektohen dhe shpërfaqen hallet, brengat dhe preokupimet e të gjithë shoqërisë. Poezia moderne, për dallim nga ajo e Periudhës së Romantizmit dhe Viktorianizmit, i shmanget dhe shporret varshmërisë nga “narracioni” dhe “subjekti” dhe i kushton më shumë rëndësi  gjuhës, stilit, temave, teknikës së krijimit të poezisë, simbolikës, etj. 







Qëllimi kryesor i lëndës poezi moderne angleze është që të njohë studentët me teknikat, mënyrën e re apo bashkëkohore të shkruarit të poezisë dhe me karakteristikat e poezisë moderne angleze. Kjo lëndë synon të formojë te studentët aftësitë dhe zotësitë për t’u njohur me jetën dhe veprën e një sërë poetësh të famshëm të periudhës moderne angleze, që njihet si një ndër periudhat më të lavdishme të letërsisë angleze. Ky kurs, nga një anë do ta pajisë studentin me të dhëna, fakte dhe ide relevante për periudhën moderne, e nga ana tjetër, përmes leximit kritik dhe analitik të poezive të përzgjedhura (ose të fragmenteve të poezive), t’u bëjë të mundur studentëve që të lexojnë, komunikojnë dhe eksplorojnë veprën arstistike letrare në mënyrë individuale, historike dhe frymëzuese.Synimi i kësaj lënde është që studenti të mësojë jo vetëm për autorin e poezisë, po më tepër për veprat apo poezitë e një autori, nga një anë dhe për kryeveprën poetike apo poezitë më të mira të autorit, nga ana tjetër. Së këndejmi, pikësynimi i kësaj lënde do të jetë që poezia moderne angleze të mësohet para së gjithash si tekst me vlera artistike, me shtresa domethëniesh dhe idesh të caktuara, e pastaj edhe si gjuhë specifike e krijuese, si edukatë, përvojë kulturore, mundësi për pasurimin e shijes estetike dhe etike dhe si formë e zhvillimit të inteligjencës.



Përmes këtij kursi studenti do të aftësohen që të bëjnë dallimin midis letërsisë së Periudhës së Romantizmit dhe Modernizmit;   
- Në  këtë kurs studenti do të vetëdijësohet se letërsinë si art i fjalës e studiojnë në mënyra dhe me metoda të caktuara, ndërsa roli i tij, si student, në këtë mes është krucial; 
-Në këtë kurs studentët e anglishtes, të cilët tashmë kanë fituar njohuri bazë nga letërsia angleze, do të njihet më për së afërmi dhe do të fitojnë njohuri rreth poezisë moderne angleze;      
- Në këtë kurs studenti jo vetëm që do të informohet për poezinë dhe letërsinë moderne angleze, po do të bëhet përpjekje që studentit t’i zgjohet simpatia, kurreshtja, dëshira dhe vullneti për leximin e poezive moderne angleze, jo si ndonjë “obligim”, po më parë si ndonjë lloj sfide, shansi, mundësie dhe kënaqësie për të lexuar, kuptuar, shijuar, përjetuar dhe rikujtuar përvojën, mbresat dhe ndikimet nga poezitë e lexuara në esenë apo punimin seminarik; 
-Ky kurs do të jetë i dobishëm dhe do t’i ndihmojë studentit që të formojë tek ai mirëkputimin, interesimin, kurreshtjen dhe dashurinë për leximin individual, për zbavitje, kënaqësi, shplodhje, dialog frymëzues dhe rikrijim human, intelektual, kulturor dhe profesional;
- Përmes këtij kursi studenti do të përgatitet për të diskutuar, gjykuar dhe vlerësuar poezinë moderne angleze si me gojë ashtu edhe me shkrim (test, ese), duke e shndërruar atë në pjesë përbërëse të kulturës së vet; 
-  Në këtë kurs studenti po ashtu do të jetë në gjendje ti afrohet (qaset) një poezie apo fragmenti të poezisë moderne angleze dhe ta zbërthejë atë sa më qartë dhe sa më mirë, duke dalluar se ç’është më thelbësore dhe ç’është ajo që e bën më të veçantë dhe më origjinal një krijim letrar të prodhuar gjatë kësaj periudhe. 


	Ngarkesaestudentit (duhet të jetë nëpërputhjeme rezultatete nxënies së studentit)

	Aktiviteti 
		Orë mësimore	Ditë/Javë
	Gjithsej

	Ligjëratat 
	3                                     15
	45

	Teori/Punë në laborator/Ushtrime
	2                                     15
	30

	Punë praktike
	
	

	Përgatitje për test intermediar
	10                                  1
	10

	Konsultime me mësimdhënësin
	10 min.                         15
	2.30

	Puna në terren
	
	

	Testi, punimi i seminarit
	4                                     2
	8

	Detyrë shtëpie
	1                                     15
	15

	Mësimi individual (në bibliotekë apo në shtëpi)
	1.5                                  15
	22.5

	Përgatitja për provimin final 
	10                                  1
	10

	Koha e vlerësimit (testi, kuizi, provimi final)
	2                                    4
	8

	Projektet, prezantimet, etj.
	1                                    1
	1

	Total
	
	151.8: 25= 6.072 
6 ECTS 

	Metodat e mësimdhënies:  
	Ligjërata, konsulta, ese mbi veprën e lexuar, seminare me tema nga poezia moderne angleze.  


	Metodat e vlerësimit:
	Provimi do të mbahet me shkrim dhe me gojë. Gjatë një semestri do të mbahen dy teste me shkrim, në mes dhe në fund të semestrit. 

Vlerësimi i parë dhe i dytë: 30 % 
Detyrat e shtëpisë ose angazhime tjera: 10% 
Vijimi i rregullt: 10%
Provimi final ose prezantimi 50% 
Total 100% 


	Literatura primare: 
	1. Barrows, H.- Houghton, W.- Spencer, H., editions- British Literature- from Blake to the Present Day, (vol.II), Second Edition, (D.C. Heath & Co.. Boston, 1963); 
2. Corcoran Neil - Twentieth-Century English Poetry, (Cambridge University Press, 2007); 
3. Day, Martin S. – History of English Literature – 1837 to the Present, Doubleday & Co., Inc., 1964; 
4.  Hunter, J.P.- The Norton Introduction to Poetry, Third Edition, (W.W. Norton and Co., 1973); 
5. Martin Stephen- English Literature- A Student Guide-(Longman, 1991);
6. Prof.Dr. Refik Kadija- Modernism and Postmodernism in English Literature, ALB DESIGN, Tiranë, 2001;
7. Robson, W.W.- Modern English Literature (Oxford University Press, 1987). 


	Literatura shtesë:  
	1. Abrams, M.H., General Editor- The Norton Anthology of English Literature, vol. II, Fifth Edition, (W.W. Norton and Co., 1986);  
2. Di Yanni, Robert- Literature- Reading Fiction, Poetry, Drama and Essay, (Random House, 1986); 
3. David Perkins- A History of Modern Poetry, vol. I-II (Belknap Press, 1987); 
4. Hollander, F.- Kermode, F., gen. ed,- Modern British Literature- The Oxford Anthology of English Literature, (Oxford University Pres, Inc., 1973);
5. John Oliver Perry- Approaches to the Poem, (Chandler Publishing Company, 1965);  
      7.  Prof.As.Dr. Lirak Karjagdiu- Thesaret e letërsive anglo- amerikane në gjuhën   shqipe (Kontakte letrare shqiptaro- anglo-amerikane), (Prograf, Prishtinë, 2008).




	Hartimi i planit mësimor
	

	Java
	

	Java 1:
	Njoftimi i studentëve për lëndën

	Java 2:
	Mbi disa veçori të poezisë moderne angleze


	Java 3:
	William Butler Yeats- Sistemi poetik i poezisë së tij novatore. Diskutimi dhe analiza e disa poezive të tij.   


	Java 4:
	T.S. Elioti- Simboli i poezisë moderne. Analiza dhe diskutimi i poezive tij më të spikatura.   


	Java 5:
	Wilfred Owen-  Poeti që i këndoi fatit tragjik të gjeneratës së Luftës së Parë Botërore Literatura. Poezitë e tij të luftës


	Java 6:
	Wystan Hugh Auden- Zë poetik i poezisë moderne angleze. Diskutim i poezive më të njohura të tij.  

	Java 7:
	Louis MacNeice- Poet autentik i brezit të vet.  Poezitë e tij më të popullarizuara. 

	Java 8:
	Vlerësimi i parë intermediar

	Java 9:
	Stephen Spender-  Lirik i shquar i modernizmit. Diskutimi i ca poezive të tij.   


	Java 10:
	Dylan Thomas- Surrealizmi dhe miti në poezinë e tij. Poezitë më të shquara të tij. 

	Java 11:
	Poezia moderne angleze pas vitit 1945. 

	Java 12:  
	Philip Larkin- Tradita dhe novatorizmi i tij. Analiza e poezive të tij.    


	Java 13:    
	Ted Hughes- Poet i frymëzuar nga fuqitë e natyrës dhe njeriu. Poezitë më të spikatura.  


	Java 14:  
	Seamus Heaney- Modernizmi dhe antikiteti i metodave të tij metafizike. Analiza e poezive më të njohura të tij. 


	Java 15:   
	Vlerësimi i dytë intermediar



	





Politikat akademike dhe kodi i sjelljes

	 Vijushmëria është kusht i domosdoshëm për studentët, që dëshirojnë të fitojnë njohuri të mirëfillta nga kjo lëndë. Studentët që i vijojnë mësimet me rregull, do të jenë në gjendje të marrin pjesë aktivisht në mësim, duke dhënë kontributin e tyre konkret si gjatë ligjëratave interaktive ashtu edhe gjatë ushtrimeve. 
Mirësjellja, mbajtja e qetësisë në mësim, shkyqja e telefonave celular dhe hyrja në sallë me kohë,etj, janë parakushte për një pjesëmarrje të mirëfilltë të studentit në mësim. Ndaj, respektimi i rregullave dhe normave nga ana e  studentit do të merret patjetër parasysh dhe do të vlerësohet si një komponentë e rëndësishme për mbarëvatjen e mësimit.  
Ndërkaq, plagjiarizmi dhe kapja e studentëve duke kopjuar do të dënohet me notë përfundimtare negative dhe me masa të tjera të parapara në Statutin e Universitetit.

